
حكومڕانی بەبێ بەشداری ئافرەت 
 لە ژێر پرسیاردا دەبێت

كابینەی هەشتەم و تاقانە وەزیرێكی ئافرەت 

بەرپرس������ی بزووتنەوەی ژنانی ئازادیخواز لە بەریتانیا 
)بەناز عەلی(، ل������ه  ئاخافتنێكی تايبه تدا بۆ گۆڤارى 
گ������وڵان له  ب������اره ى پرس������ى پێكهێنان������ى حكومه ت و 
په راوێزخس������تنى خانمان له  پۆس������تى وه زي������رى، ده ڵێ�ت: 
»ب������ە بڕوای من بوونی تەنها ی������ەك وەزیر له  كابينه ى 
حكومه ت������ى هه رێمى كوردس������تان، هێمایەكه   بۆ ئەوەى 
كە لە كوردس������تاندا ژن وەك كارەكتەرێكی سیاس������ی و 
خاوەن تێز و پراكتیكی سیاس������ی سەیر ناكرێت، هه روه ها 
ده يس������ه لمێنێت كه  ژنی سیاس������ەتمەدار دروست نەبووە، 
ئەمەش چه ندين هۆكارى سه ره كى هەیە، یەكێیان ئه وه يه  
حزب������ە كوردییەكان نه ك ده رفەتی یەكس������انیان بۆ ژنان 
نەڕەخساندووە كە هاوش������انی پیاوان به شدارى سیاسەت 

هاوكێش������ەكانی سیاس������ەت ل������ە ناوچەك������ە ئەوەی 
سەلماندووە كە هەرێمی كوردستان بەرەو دەمەزرانی 
دەوڵەتی س������ەربەخۆ هەنگاوی خێ������را هەڵدەگرێ و 
حكومرانیش لە ئاس������تی جیهانیدا بەبێ بەش������داری 
ئافرەت روخس������اری جوانی نییە و لە ژێر پرسیاردا 
دەبێت، بۆیە بە پێویس������ت دەزان������رێ، ئافرەتان زیاتر 
لە ناوەندەكانی بڕیاری سیاس������ی دەربكەون، كەچی 
لەگەڵ ئەوەش������دا كابینەی هەش������ته مى حكومه تى 
هه رێمى كوردستان، هاوش������ێوەی كابینەكانی شەش 
و حەوت، تاقانە وەزیرێكی ئافرەت تێیدا بەش������دارە، 
ئه وه ش هه م په رله مان وه كوو په س������ه ندكارى كابينه كه ، 
ه������ه م حكومه ت و ه������ه م حزبه كانيش������ى ڕووبه ڕووى 
ڕه خنه ى چالاكانى مه ده نى  كردووه ته وه . ئه وان جه خت 
له وه  ده كه نه وه  كه  هه رێمى كوردستان جگە لەوەی لە 
دامەزرانی دەوڵەتی سەربەخۆ نزیك بووەتەوە، هاوكات 
له  قۆناغى گواستنه وه ى كۆمه ڵگه يه كى نه ريتى به ره و 
بونياتنان������ى كۆمه ڵگه يه كى مۆدێڕندايه  و ئه وه ش به  

بێ به شدارى كاراى خانمان مسۆگه ر نابێت.

47 ژمارە )984(  2014/7/7

تی
ڵایە
مە
كۆ

گوڵان – كۆمه ڵایه تی



ژمارە )984(  482014/7/7

تی
ڵایە
مە
كۆ

بكەن، بگره  ڕێگری و كۆسپيشيان بۆ دروست كردوون، 
زۆر جار ته نانه ت لە كەسایەتی و مەعنەویيه تی ژنانی 
نێو سیاسەتيان داوه ، ئەمەش وایكردووە بواری بەشداری 

سیاسەت بۆ ژنان تەسك و لاواز بێت.
 يه كێك له  هۆكاره كانى ديك������ه ى ئه وه يه  بەداخەوە ژنان 
خۆشیان ئاستی هۆشیاری سیاسييان وەك پێویست نییە 
و  به  ده گمه ن له و بواره دا هه وڵى خۆپێگه ياندنيان داوه ، 
ئەوەش كاریگەری هەبووە لەسەر كەم دەركەوتنی ژنی 

سیاسی، بەڵام هۆكاری بنەڕەتی نییە«.
بەرپرس������ی بزووتنەوەی ژنانی ئازادیخواز لە بەریتانیا،  
له  درێژه ى قس������ه كانيدا هێماى بۆ ئه وه  كرد، كە ئافرەتان 
هەوڵی زۆریان دا و تمووحی ئەوەیان هەبوو لەكابینەی 
ت������ازەدا رێژەیان زیاد بكرێ، بەڵام دیس������ان هەوڵەكانی 
ئافرەتان بێ س������وود ب������وون وەزی������ری ئافرەتیش تاقانە 
دەرچ������وو، جەختی لەوەش كردەوە ك������ە »كاتیك ئەندام 
پەرلەمان������ە ئافرەتەكان دەنگیان ب������ە حكومەتی خاوەن 
تاقان������ە وەزیرێكی ئافرەت دا و توان������ای ئەوەیان نەبوو 
ب������ۆ زیادكردنی ژمارەی وەزی������ری ئافرەت لە كابینەی 
نوێ������ی حكوم������ەت پێداگیری بكەن، ئ������ەوە دەرخەری 
ئ������ەو ڕاس������تییەیە ك������ە دەگوترێ خ������ودی ئافرەت لە 

مسۆگەركردنی مافەكانیدا كەمتەرخەمە«.
نیگار جەزا چالاكی كۆمەڵگ������ەی مەدەنییەو ئەویش 
هەم������ان ڕای بەنازی هەیەو ب������ە نیگەرانییەوە دەڵێت: 
»كەمتەرخەم������ی ئافرەت������ان بەگش������تی و ئافرەتانی 
پەرلەمانتار بەتایبەتی وایكرد جارێكی دی مافەكانی 
ئافرەت پەراوێز بكرێن، واتە بێدەنگبوون لە كابینەیەكی 
ت������ەواو پیاوانە و قبووڵكردنی دانانی تەنیا یەك وەزیری 
ئافرەت، كەمتەرخەمی ئافرەتان بەگشتی و ئافرەتانی 
پەرلەمانتار دەسەلمێنێت«. گوتیشی: »ئەگەر ئێمەی 
ئافرەتان خۆمان داكوكی نەكەین و ش������ەڕی مافەكانی 
خومان نەكەین، پیاوان مافمان نادەنێ، بەڵكو پەراوێزمان 

دەخەن، وەكو ئەوەی كە ئەمڕۆ روویداوە«.
نیگار جەختی لەوە كردەوە ك������ە »هەندێك لە ئافرەتان 
ئەوەندە دروش������می بریقەداریان هەی������ە، تا دەگەنە پلە و 
پۆست و پایە، پاش������ان بۆ پاراستنی بەرژەوەندیەكانیان 

ئیتر لە ئاست مافەكانی ئافرەت بێدەنگ دەبن«.
لەگەڵ ئەوەی س������ەلمێندراوە كە لە ئاس������تی جیهانیدا 
حكومڕانی بە بێ بەشداری ئافرەت، روخساری جوانی 
نییە و لە ژێر پرسیاردا دەبێت، بەڵام ڕێژەی دەركەوتنی 
ئافرەت لە ناوەندەكانی بڕیاری سیاس������یدا لە هەرێمی 
كوردس������تان زۆر كەمە، بەتایبەت������ی لە كابینەی نوێی 
حكوم������ەت كە تاقانە وەزیرێكی ئافرەتی هەیەو ئەویش 

سەر بە پارتی دیموكراتی كوردستانە.

نووس������ەر و چاودێری سیاسی عەدالەت عەبدوڵڵا، لەو 
بارەی������ەوە بۆ گوڵان گوتی: »دی������ارە جێ نەبوونەوەی 
ئاف������رەت بە رێژەیەكی دیار لەناو كابینەكەدا پەیوەندیی 
بە چەندین هۆكارەوە هەیە، خ������ۆی لە بنەڕەتدا ژنمان 
كەمە كە لە كایەی سیاس������ەتدا كارا بێت، ئەوانەش������ی 
ك������ە هەن زۆربەیان وەزیفەیان هەیە لە پەرلەمان و دام و 
دەزگاكاندا، پاشان دیاردەی دەستەگەریی ناو پارتەكان 
وا دەكات پیاوەكان لەو گەمەیە باش������تر بچنە پێش������ەوە 
و سەركەوتوو و بن و چانس������یان هەبێت كە پشتگیری 
بكرێ������ن، ژنان ئ������ەو فرت وفێڵانە نازان������ن كە پیاوەكان 
دەیزانن، هەروەها ناش������توانن ئەو ڕۆڵە بگێڕن كە پیاوە 
بەرپرس������ەكان بۆ بەرپرسی لە خۆیان گەورەتر دەیگێڕن، 
بۆیە پیاوان چانس������یان زۆرترە، هەروەها ئافرەتان لەناو 
خۆیش������یاندا زۆر كۆك و تەبا نین و ل������ە یەكتر دەدەن، 

ئەمەش كێشەیە«.
عەدال������ەت بوونی تاقانە وەزیرێكی ئافرەت لە كابینەی 
نوێ������ی حكومەت بە »شكس������ت ب������ۆ رێكخراوەكانی 
ئافرەتان« هەژمار دەكات و دەڵێت: »بۆ رێكخراوەكانی 
ئافرەتان شكست و پاشەكشەیەكی گەورەیە كە توانای 
ئەوەیان نەبوو پێداگی������ری لە زیادكردنی رێژەی ژن لە 
كابینەی حكومەتدا بكەن، ئ������ەوان نەیانتوانی 25%ی 
رێژەكەش بسەپێنن، بەبۆچوونی من پەرلەمانتارانی ژن 
لەبەر چەن������د هۆكارێك پێداگیریان نەكرد و دەنگیان بە 

هەرێمی كوردستان بەرەو 
دەمەزرانی دەوڵەت هەنگاوی 
خێرا هەڵدەگرێ و پێویستە 
ئافرەتان زیاتر لە ناوەندەكانی 
بڕیاری سیاسی دەربكەون

رێژەی ئافرەت لە پەرلەمان 
30%ـە و كە حكومەتیش 
تەشكیل دەكرێ  لەسەر بنەمای 
كورسییەكانی ناو پەرلەمان 
رێژەكان دیاری دەكرێت، بەڵام 
ئەو یاسایە پەیڕەو نەكرا

لە كوردستاندا ژن وەك 
كارەكتەرێكی سیاسی و خاوەن 
تێز و پراكتیكی سیاسی سەیر 
ناكرێت، ئەوەش ده يسه لمێنێت 
كه  خانمی سیاسەتمەدار دروست 
نەبووە

 تەنیا وەزیری ئافرەت لە كابینەی هەشتەم



49 ژمارە )984(  2014/7/7

تی
ڵایە
مە
كۆ

وەزیرە پیاوەكان دا، بەڵام س������ەرەكی ترینیان لەبەر ئەوە 
بووە كە هەستی ژنانەیان لاوازەو شوێنكەوتووی بڕیاری 

نێرینەكانی ناو حزبن«.
پەرلەمانتار بەه������ار عه بدولڕه حمان ئەندامی لیژنەكانی 
پەروەردە و شەهیدان و زیندانە سیاسییەكان و قوربانیانی 
جینۆس������اید و ماف������ی مرۆڤ، ئاش������كرای دەكات كە 
لەپەرلەماندا چوار ئافرەت دەنگیان بەو كابینەیە نەداوە، 
كە خۆی یەكێك لەو پەرلەمانتارانە بووە، گوتیش������ی: 
»دی������ارە كاتێ������ك بڕی������اردرا كابینە تەش������كیل بكرێت 
هەنگاوەكان ئاماژەبوون بۆ ئەوەی كە حزبە سیاسییەكان 
بە نیاز نین ئافرەت كاندید بكەن بۆ پۆستی وەزیر، بۆیە 
پێ������ش وەخت ئێمەی ژنانی ناو پەرلەمان یاداش������تێكی 
ئاگاداركردنەوەمان دا بە لایەنە پەیوەندیدارەكان و حزبە 
یاس������ییەكان كە ئێمەی ئافرەتان رازی نابین لەكابینەی 
نوێدا ئافرەت بەشدار نەبێت، زۆریش لەئافرەتەكان كۆك 
بووین لەس������ەر ئەوەی كە دەنگ بەو كابینەیە نەدەین، 
ب������ەڵام بەداخەوە نەتوانرا ی������ەك دەنگ بین، ئەگەرچی 
دوای ئەوە زۆربەی پەرلەمانتارە ئافرەتەكان لەدەنگدانیان 
بەكابینەی نوێ  پەش������یمان بوونەوە، بەڵام تەنیا من و 
س������ێ  ئافرەتی دیكە دەنگمان نەدا، هۆكارەكەشی ئەوە 
بوو كە رێژەی ئافرەت لە پەرلەمان 30%�ە و لەواقیعدا 
ك������ە حكومەتیش تەش������كیل دەكرێ  لەس������ەر بنەمای 
كورس������ییەكانی ناو پەرلەمان رێژەكان دیاری دەكرێت، 
بەڵام بەداخەوە ئەو یاسایە پەیڕەو نەكرا، ئەو گلەییەش 
پێش هەموو كەس ئاراس������تەی حزب������ەكان و حكومەت 
دەك������رێ ، چونكە تائێس������تاش نە حزبە سیاس������ییەكان 
و نە دەس������ەڵاتیش قەناعەتیان بە توان������ا و لێهاتوویی 
ئاف������رەت نییە، خودی ئافرەتانیش متمانەیان بە توانای 
هاوڕەگەزی خۆیان نییە، لەسەر پرسەكانی خۆیان كۆك 
نین، ئەگەر بهاتبایە هەموو ئافرەتانی ناو پەرلەمان كۆك 
بوونایە و دەنگیان بەم حكومەتە نەدابایە، لانیكەم دەبووە 
پەیامێك بۆ دەس������ەڵات، بەڵام بەداخەوە لەكوردستاندا 
زۆربەی كارە گرنگ و چارەنووسس������ازەكان لەمەكتەب 
سیاسی حزبەكانەوە دەردەچێت و دواتر لەناو پەرلەماندا 
بە زۆرینە تێدەپەڕێندرێت، ئەوەی ئێس������تاش روویدا بە 
هەمان ش������ێوە بوو، كە حزبە سیاس������ییەكان ئەندامانی 
خۆیان راس������پاردووە بۆ ئەوەی دەنگ بە كابینەكە بدەن، 
ژنانیش بە هەمان شێوە راس������پێردرابوون و كە جێگەی 

داخە ئەو پرسەش بەمجۆرە بەسەرماندا تێپەڕی«.. 
ئەمەل جەلال ئەندام������ی ئەنجومەنی باڵای كاروباری 
خانمان، لە دەستپێكی قس������ەكانیدا ئەوە دەخاتەڕوو كە 
رێكخراوەكانی ژن������ان و رێكخراوەكان������ی كۆمەڵگەی 
مەدەن������ی و ژنانی پارت������ە سیاس������ییەكان گروپێكیان 

بەناوی ئاش������تی پێكهێناوە، ئەویش لەم گرووپە ئەندام 
بووە. گوتیشی: »لەسەرەتادا هەوڵێكی زۆرمان دا بۆ 
ئەوەی ژن نەك تەنی������ا لەكابینەكانی حكومەت، بەڵكو 
لە تەواوی حوكمڕانی هەرێمی كوردس������تاندا بەش������دار 
بێت و ڕێژەی بەشداربوونیش������یان دەب������ێ  گۆڕانكاری 
بەسەردا بێت، لەلایەكی دیكەوە هەوڵەكانمان چڕكردەوە 
بۆ س������ەرلەنوێ  داڕش������تنەوەی بەرنامە و سیاسەتێكی 
تەندروس������تی پەیڕەوكراو، واتا سیاس������ەتێك نەبێت تەنیا 
لە رووی تیۆریی������ەوە، بەڵكو پەیڕەوكردن بێت و تەعبیر 
لەمافەكان������ی م������رۆڤ بەگش������تی و مافەكانی ژنان 
بەتایبەتی و دەستەبەركردنی دادپەروەری كۆمەڵایەتی 
و بەهێزك������ردن و كارا كردنی رۆڵ������ی ژن لەگۆڕەپانی 
سیاس������ی لە تەواوی دامودەزگاكان������دا بكات، هەروەها 
نوێنەرایەتی كردنی پش������كی ژنان لەنوێنەرایەتییەكانی 
حكومەت لەبەش������داریكردنی لە لیژنەكانی پەرلەمان، 
دوای ئ������ەوەی یاداش������تەكەمان ئاراس������تەی ت������ەواوی 
لایەنەكان كرد، بەس������ەردانی رەس������می قسەمان لەگەڵ 
سەرۆك و سەركردایەتی لایەنە سیاسییەكان كرد، هەموو 
لایەنەكان جەختی������ان لەوە كردەوە كە بڕوای تەواویان بە 
بەشداریكردنی ژن و كاراكردنی رۆڵی ژن هەیە، دواتر 
س������ەردانی جەنابی سەرۆكی هەرێمی كوردستمان كرد، 
ئەویش بەڵێنی ئەوەی پێداین كە گفتوگۆ لەس������ەر ئەو 
بابەتە لەگەڵ لایەنە سیاسییەكان بكات، بەڵام بەداخەوە 
حكومەت پێكهێن������را و جارێكی تر ژنان پەراوێز خران، 
هەرچەندە لەنێو حزبە سیاسییەكان ئەو دەستپێشخەرییە 
بەدیكرا كە مایەی دەستخۆشییە، بەڵام بە دەستكەوتێك 
نازان������رێ  و هاوش������ێوەی دوو كابینەی راب������ردوو تاكە 
وەزیرێك������ی ئافرەت دان������راوە و لەیەك������ەم كۆبوونەوەی 
ئەنجومەن������ی وەزی������ران بین������را ك������ە كۆبوونەوەیەك بوو 
نوێنەرایەتی تەنیا توێژی پیاوانی كرد، لەگەڵ هەموو 
ئەوانەشدا هێش������تا پڕۆژەكەمان كۆتایی نەهاتووەو ئێمە 
بەردەوامین لەهەوڵەكانمان، لەبەرئەوەی دەستكەوتەكانی 
ژنان تەنی������ا لەپلەی وەزیری قەتیس نەك������راوە، بەڵكو 
راوێژكار و بەڕێوەبەری گشتی و بریكاری وەزارەتەكان 
و چەندین جوگمەی تری دەسەڵات ماوە واتا دەرفەت 
لەب������ەردەم حزب و لایەنە سیاس������ییەكان ماوە، بۆئەوەی 
رێژەی پێویس������ت بۆ ژنان دەس������تەبەر بكرێ ، لەهەمان 
كاتیشدا لەهەوڵی ئەوەداین كە پێویستە كار و پڕۆژەی 
حكومەت لە ئاس������تی پێداویستی و خواستەكانی ژنان 
ل������ە ڕووی پاراس������تنیان لەتوندوتیژیەی ك������ە رۆژانە 
ڕووبەڕوویان دەبیتەوە، ئێم������ە بەردەوام دەبین لەهەوڵ و 
گفتوگۆكانمان، بەڵام ئەگەر پەراوێزخستنەكە بەردەوام 

بوو، ئەوكات هەڵوێستی خۆمانمان دەبێت«.

حزبە كوردییەكان نه ك 
ده رفەتی یەكسانیان بۆ ژنان 
نەڕەخساندووە كە هاوشانی 

پیاوان به شدارى سیاسەت بكەن، 
بگره  ڕێگری و كۆسپيشيان بۆ 

دروست كردوون

بێدەنگبوون لە كابینەیەكی تەواو 
پیاوانە و قبووڵكردنی دانانی 
تەنیا یەك وەزیری ئافرەت، 

كەمتەرخەمی ئافرەتان بەگشتی 
و ئافرەتانی پەرلەمانتار 

دەسەلمێنێت

هەندێك لە ئافرەتان ئەوەندە 
قسەی زل و دروشمی بریقەداریان 

هەیە، تا دەگەنە پلە و پۆست 
و پایە، پاشان بۆ پاراستنی 

بەرژەوەندیەكانیان ئیتر لە ئاست 
مافەكانی ئافرەت بێدەنگ دەبن

خانمان ئەركیان قورستر دەبێت و 
كێشە و ئاریشەی تایبەت بە خۆیان هەیە

لە مانگی ڕەمەزاندا 

گوڵان – كۆمه ڵایه تی

»م������ن وەك هەر موس������ڵمانێك خواناس������م و بە 
بەردەوام������ی نوێژەكان������م كردووە، بەڵام س������ەرم 
داناپۆشم، تەنیا لە ڕەمەزان لەچك دەكەم، ئەوەش 
وایكردووە تیر و توانجی زۆرم تێدەگیرێت، هەندێك 
جار ئەوەندە بێزارم دەكات، كە حەز ناكەم لەماڵ 
بچمە دەرەوە«. ئەوە قس������ەی دیلان عەزیز بوو. 
ئەو قوتابی پەیمانگەی تەكنیكییە و س������ەبارەت 
بە هەمان كێش������ەی خۆی لە مانگی ڕەمەزاندا 
دەڵێت: »خۆم پرسی مەلام كردووە و دەستخۆشی 
لێكردووم و پێی گوت������ووم: رۆژووەكەم وەك هەر 
موسڵمانێك دروستە و تەنیا دوعای بەردەوامی 

لەسەر لەچككردنی بۆ كردووم«.
ئەمیرە عەباس كەیبانووی ماڵە و س������ەبارەت بە 
ئەركەكانی لە مانگی ڕەمەزاندا دەڵێت:  »راستە 
دەوامم نییە، بەڵام نیوەشەو زوو لەخەو هەڵدەستم 
و پاشێو ئامادە دەكەم و دواتر ئەندامانی ماڵەكەم 
بۆ سەر ئیشوكارەكانیان بەڕێدەكەم، بەڵام بەداخەوە 
ئەوانەی كە بەڕۆژووش نین هەس������ت بە ماندوو 
بوون و شەونخوونی من ناكەن، هەر بڵێم ماندووم، 
مێردەكەم پێم دەڵێ:  ماندوو بوونی چی، ئێس������تا 
لەهەموو كاتێك حەس������اوەتری، ئەوە نییە ژەمی 
نیوەڕۆت لەك������ۆڵ بووەتەوە، جگ������ە لەوەش بۆ 
بەربانگ هەر یەك������ەو خواردنێكی تایبەت داوا 
دەكات، ب������ۆ رازیكردنی دڵی هەموو ئەندامانی 
خێزانەك������ەم بوومەت������ە رۆب������ۆت و ئیس������راحەتم 

لێبڕاوە«. 
توێژەری كۆمەڵایەتی  هێرش س������ەعید، ئەوەی 
خس������تەڕوو كە مانگ������ی ڕەم������ەزان كۆمەڵێك 
تایبەتمەندی ئایین������ی و كۆمەڵایەتی هەیە كە 
ڕەنگدانەوەی لەس������ەر ژیانی هەم������وو تاكەكان 

هەیە، ئەمەش بێجگ������ە لەوەی كە كاریگەرییەكانی 
ئەم مانگ������ە كۆمەڵێك ڕەهەن������دی تایبەت بەخۆی 
هەیە. گوتیش������ی: »ئەركی ئافرەتان لەم مانگەدا 
زۆر قورس������ترە، چونكە ئەوان وەك پیاوان بەڕۆژووش 
دەبن و هاوكات دەبێت خزمەتی ماڵ و منداڵیش������یان 
پەیوەندیی������ە كۆمەڵایەتییەكان  لەم مانگەدا  بكەن. 
زۆرتر دەبن و خەڵكی زیاتر سەردانی یەكتری دەكەن، 
هەروەها ئافرەتانیش لە نوێژی تەراویح بەش������داری 
دەكەن و لە كاتی نوێژدا یەكتری دەناس������ن و زۆرجار 
دەبێتە هۆی ئەوەی كە پەیوەندی نوێ لە نێوان دوو 

خێزان دروست دەبێت«. 
هێرش باسی لەوەكرد كە ئافرەتان لەمانگی ڕەمەزاندا 
زیات������ر گرنگی بە لەچ������ك دەدەن و گۆڕانكاری لە 
مۆدیلاتی لەچكدا دەكەن، گوتیشی: »تەنانەت ئەو 
ژنانەی تەنها ل������ە مانگی ڕەمەزاندا لەچك دەكەن، 
لەبەر مۆدیلاتی ئەو مانگە لەچك دەكڕن، ئەوانەشی 
هەر خۆیان لەچك دەكەن، لەو مانگەدا زیاتر گرنگی 
بە مۆدیلاتی لەچكەكانیان دەدەن، بەمەش لەڕووی 
ئابوورییەوە  ئەركێك دەكەوێتە سەرشانیان. گوتیشی: 
»بێگومان ئەركی ئافرەتانی فەرمانبەر لەم مانگەدا 
زۆر قورستر دەبێت، چونكە ئەوان دەوامی دەزگاشیان 
هەیە و ئەركی ماڵەوەشیان لەسەر شانە، بۆیە پێویست 
بوو حكومەت لە ڕەمەزاندا پشوویەكی درێژتری بۆ 
فەرمانبەران دابنایە، نەك تەنی������ا كاتژمێرێك دەوام 
كەم بكاتەوە، چونكە یەك كاتژمێر هیچ لە بابەتەكە 

ناگۆڕێت« .
 شیلان ئیسماعیل خەریكی كڕینی پێداویستییەكانی 
خواردەمەنی بوو، ئەو فەرمانبەرە و یەكێكە لەو هەزاران 
كەسەی كە ڕایانوایە ئافرەتانی فەرمانبەر لە مانگی 
ڕەمەزاندا ئەركیان زۆر قورس������تر دەبێت، شیلان لەو 

هەموو س������اڵێك بە هاتنی مانگی ڕەمەزان، چەندین گۆڕانكاریی كاتی لە ژیانی تاكەكانی گش������ت 
كۆمەڵگەیەك������ی موسڵماننش������ین ڕوودەدەن، ئافرەتانی������ش وەك هەر تاكێكی ئ������ەو كۆمەڵگەیانە لەو 
گۆڕانكارییان������ە بێبەش نین. ل������ەو مانگەدا بەتایبەتی ئافرەتان ئەركی زیاتریان دەكەوێتە سەرش������ان، 
ئەندامانی خێزان حەزی جیاوازیان بۆ خورادەمەنی و شلەمەنی و خواردنەوەكان هەیە و ئەوەش ئەركی 
دایكان و كابانی ماڵەكە قورستر دەكات. هەروەها ژمارەیەكی زۆر لەو ئافرەتانەی كە بە درێژایی ساڵ 
تەنیا لەم مانگەدا لەچك لەس������ەر دەكەن، ڕووب������ەڕووی توانجی جۆراوجۆر دەبنەوە. ئەمانە و چەندین 

گرفتی دیكە هەن كە بەشداربووانی ئەم ڕاپۆرتەی گۆڤاری )گوڵان( باسی دەكەن.

***

ئێمەی ئافرەتانی فەرمانبەر 
وەك پیاوان بەڕۆژوو دەبین و 
دەبێت  دەوامی فەرمانگە بكەین 
و نیوەشەوان خواردنی پاشێو بۆ 
خێزانەكانمان ئامادە بكەین و بۆ 
ئامادەكردنی بەربانگیش لە ناو 
ئاگری چێشتخانەی ماڵەوە بین، 
گەرچی بە هیلاك دەچین، بەڵام 
دڵمان بە پاداشتی خوای گەورە 
خۆشە

پێویست بوو حكومەت لە 
ڕەمەزاندا پشوویەكی درێژتری بۆ 
فەرمانبەران دابنایە، نەك تەنیا 
كاتژمێرێك دەوام كەم بكاتەوە، 
چونكە یەك كاتژمێر هیچ لە 
بابەتەكە ناگۆڕێت

ئافرەتان لەمانگی ڕەمەزاندا 
زیاتر گرنگی بە لەچك دەدەن و 
گۆڕانكاری لە مۆدیلاتی 
لەچكدا دەكەن

بارەیەوە گوتی: »ئێمەی ئافرەتانی فەرمانبەر وەك 
پی������اوان بەڕۆژوو دەبین و دەبێت  دەوامی فەرمانگە 
بكەین و نیوەشەوان خواردنی پاشێو بۆ خێزانەكانمان 
ئام������ادە بكەین و بۆ ئامادەكردنی بەربانگیش لە ناو 
چێشتخانەی ماڵەوە بین، گەرچی بە هیلاك دەچین، 

بەڵام دڵمان بە پاداشتی خوای گەورە خۆشە«.
دیكەیە  هاووڵاتییەك������ی  ش������ەهلا عەبدولكەری������م، 
كە لە ب������ارەی مانگی ڕەمەزانەوە ڕا و س������ەرنجی 
خۆی دەردەبڕێت، ئەو لەچكی لەس������ەر نەكردووە و 
هاوكات نایشارێتەوە كە بەڕۆژووش نییە، لە بارەی 
هۆكارەكەش������ی گوتی: »بەهۆی ناجێگری باری 
تەندروس������تییەوە  نابێت بەڕۆژوو بم، كە بەڕۆژووش 
نابم، ئەوا لەچك ناكەم، چونكە بە گونجاوی نازانم، 
من بەڕۆژوو نەبووم، ئیتر بۆچی لەچك بكەم؟ بەڵام 
وەك هەموو موسڵمانێك خواردن بۆ هەموو خێزانەكەم 
ئامادە دەكەم و پارشێویش هەڵدەستم خواردن دروست 
دەكەم و لەگەڵ ئەوان وەك������و ڕۆژوووان نان دەخۆم، 

خێریش بۆ خەڵكی هەژاران دەبەم«.
ل������ە لای خۆی������ەوە توێژەری دەروونی نزار ناس������یح، 
س������ەرەتا هێمای ب������ۆ ئەوە كرد كە ه������ەر بۆنەیەكی 
ئایینی، یان نەتەوەیی، خاوەنی كۆمەڵێك پرەنسیپ 
و تایبەتمەندیی������ە، ڕەمەزانی������ش بەهەم������ان ش������ێوە 
تایبەتمەندی خۆی هەیە. چونكە مانگی ڕەمەزان 
خاوەن������ی كۆمەڵێك نەریت������ی كۆمەڵایەتییە كە  لە 
مانگەكانی دی جی������ای دەكاتەوە، ئافرەتانیش وەك 
چنێك������ی گرینگ������ی كۆمەڵگە لەهەم������وو كەس 
زیاتر هەس������ت بە نەریتەكانی ئ������ەم مانگە دەكەن، 
بەتایبەتی ئەمڕۆ كە زۆرترین ش������وێنە گشتییەكان 
دەرگایان كراوەیە و لەو باوەڕەدام ئافرەتانی ئێس������تا 
زۆر بەختەوەرن، چونكە دەس������اڵ بەر لەئیستا هیچ 
ش������وێنێك نەبوو خیزانەكان ڕووی تێبكەن«. ناوبراو 
ئەوەشی خستەڕوو كە »دەرچوون لەشەوانی ڕەمەزان 
وەك نەریتێكی كۆمەڵایەت������ی لێهاتووە و كردنەوەی 
ئەو هەموو مۆڵ و س������ۆپەرماركێتانەش زیاتر هانی 
ئافرەتان دەدات كە شەوان لەگەڵ كەسوكاریان لەماڵ 

دەربچن«.
ئەو توێژەرە پێیوابوو ئێس������تا ئەركی ئافرەتان كەمتر 
بۆتەوە، چونكە »پێشتر  شەوانی ڕەمەزان خێزانەكان 
لە ماڵی یەكت������ر كۆدەبوونەوە، بەڵام ئەمڕۆ بەهۆی 
كردنەوەی چەندین شوێنی كات بەسەربردنی خێزانی 

ئاسوودەیی زیاتر بۆ خیزانەكان فەراهەم بووە«. 

